
Жыр анасы 
 

Көрнекті ақын, Қазақстанның 

халық жазушысы Мәриям 

Хакімжанованың туғанына  

120 жыл. 

 

 Негізгі шығармалары: 

«Ана жүрегі» 

«Мәншүк» 

Балаларға арналған өлеңдер 

жинақтары 

Таңдамалы шығармалар 

 

Мариям Хакімжанованың 

жырлары – мейірім мен адам-

дыққа бастар рухани мұра 

 

 



 Мариям Хакімжанова – 

қазақ балалар әдебиетінің 

дамуына зор үлес қосқан ақын, 

жазушы. Ол өз 

шығармаларында ана мейірімі, 

бала әлемі, адамгершілік пен 

отансүйгіштік тақырыптарын 

кеңінен жырлады. 

      Ақынның өлеңдері жүрекке 

жылы, тілі жеңіл, тәрбиелік 

мәні жоғары. Ана бейнесін 

асқақтата жырлағаны үшін 

әдебиетте ол «жыр анасы» 

деген атқа ие болды.  

    Мәриям Хакімжанова 

Қостанай облысы, Қостанай 

ауданы, Қобыланды ауылында 

дүниеге келген. Жұмысшылар 

факультетінде оқи жүріп (1931-

1932 жж.) ол «Әйел 

бостандығы» журналында 

(1929-1932 жж.) әдеби 

қызметкер және жауапты 

редактор болып қызмет 

атқарған (1932-1934 жж.). 

   

 Ақынның алғашқы өлеңі 

1929 жылы, ал бірінші жинағы 

1935 жылы жарыққа шықты. 

Оның жырлары өзіндік 

сарынымен, сыршылдығымен, 

нәзік әрі шынайы болуымен 

ерекшеленеді. Қаламгер 

шығармашылығының үлкен 

белесі – «Мәншүк» поэмасы. 

Бұл туындысында ол Кеңес 

одағының батыры Мәншүк 

Мәметованың өшпес ерлігін 

жырға қосып, соғыс 

жылдарының қиыншылығын 

әсерлі жеткізеді. 

 Негізінде, ақын 

өлеңдерінің алтын арқауы – ана 

тақырыбы. «Ана махаббаты», 

«Ана жүрегі», «Бөбегім менің – 

өлеңім менің», «Ана мейірімі», 

«Ана көктемі» және басқа 

жинақтарында аяулы 

аналардың бейнесін шебер 

суреттейді. Сонымен қатар, 

Мәриям Хакімжанова фольклор 

туындыларын жинау, ақын, 

жыршы, жыраулардың 

шығармашылығын көпке 

таныту жолында өлшеусіз 

еңбек еткен тұлға. 

 

 

 

 

 

 

 

 

 

 
 


